
ANDRÉS M. URRUTIA BADIOLA (arg.)

Euskara Foru Aldundien
zirkularretan:

Bizkaia (1917-1919)
Gipuzkoa (1918-1923)

Liburu honetara batzen dira, besteak beste, aspaldiko
errealitateak, euskara bera aintzat hartu eta begitaratzen

dutenak gerra aurreko euskalgintza. Izan ere, 1917. urteko
giro eragilean, euskarak egundoko bultzada izan zuen Euskal
Herrian eta bultzada horien lekukoak dira hainbat ekimen,

gerra arte iraun zutenak. Ekimen horiek, nolanahi ere, gizarte
zibiletik bertatik etorri ziren eta Euskal Herrian ziren
botereek bereganatu zituzten, Foru Aldundien bidez.

Izatez, euskararentzako hizkuntza politika egiazkoa formulatu
zen eta horren barruan euskara bera, irakaskuntza eta

gizartean txertatzeko asmo sendoa.
Testuinguru horretan kokatzen da liburu honen edukia. Hain
zuzen ere, 1917. urtean hasita, Bizkaiko eta Gipuzkoako Foru

Aldundiek egin zituzten ahaleginetan, udalerriekin eta
herritarrekin gauzatzen zituzten harremanak, gaztelaniaz ez

eze, euskaraz ere ondu eta mamitu zitezen.
Esan gabe doa langintza horretan ezinbesteko tresna izan zela

itzulpena eta itzultzaileak. XIX. mendean Aita Uriartek
Bizkaiko Batzar Nagusietan gauzatu zuena, XX. bigarren

hamarkadan ere landu ziren Bizkaiko eta Gipuzkoako Foru
Aldundietan. Ordurako, alabaina, euskararen

berbizkundearen zutabeak jarriak ziren Azkue, Arana,
Kanpion, Urkixo, Eleizalde eta abarren eskutik.

Horrela ulertzen da Bizkaiko Foru Aldundiak lehenez (1917)
eta Gipuzkoakoak, bigarrenez (1918) hartu zituzten

erabakiak euskaraz zabal zitezen Aldundien Batzordetik
herrietara zihoazen agiriak.

Zeregin horretan ikusten dira buru-belarri orrialde hauetako
itzultzaileak: Biziola eta Arrutza Bizkaian, giro garbizale

batean eta Muxika Gipuzkoan, herriaren hizkeratik gertuago.
Bi-biotan, alabaina, asmo bera, alegia, euskara maila

juridiko-administratiboan present egon dadin erabakia.
Euskararen esparruan ezezaguna izan dela langintza hau ezin

ukatu. Ez, ostera, onurarik gabekoa, berak erakusten
dituelako euskararekiko atxikimendu praktikoa eta

aitzindaritza, egun errealitate oparoa den euskarazko
itzulpenaren alorrean.

Guztion eskura geratzen da oraingoan orduko testugintza,
euskarak zuzenbide arloan izan duen historiaren lekuko eta

orobat, geroko irtenbide eta ibilbideetarako adibidea eta
erakusgaia.

